
Sarvasammata Bhavantu

ಸರ್ವಸಮ್ಮತಾ ಭವಂತು

Document Information

Text title : Sarvasammata Bhavantu

File name : sarvasammatAbhavantu.itx

Category : misc, sanskritgeet

Location : doc_z_misc_general

Author : vijayan vi. paTTAmbI

Latest update : August 11, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

August 12, 2024

sanskritdocuments.org



Sarvasammata Bhavantu

ಸರ್ವಸಮ್ಮತಾ ಭವಂತು

ಜೂನ ಮಾಸಸಮಾರಂಭೇ ಕೇರಲೇಷು ಯಥಾವಿಧಿ .

ವಿದ್ಯಾಲಯಾಃ ಯಥಾಪೂರ್ವಂ ಉದ್ಧಾಟ್ಯಂತೇ ಚ ಸರ್ವಶಃ .. 1..
ಛಾತ್ರಾಸ್ತ್ವುತ್ಸಾಹಿನೋ ಭೂತ್ವಾ ಧೃತ್ವಾ ವಸ್ತ್ರಂ ಚ ನೂತನಂ .

ಆದಾಯ ನೂತನಂ ಛತ್ರಂ ಗಚ್ಛಂತಿ ಪುಣ್ಯಮಂದಿರಂ .. 2..

ಪ್ರಪ್ಯ ವಿದ್ಯಾಲಯಂ ತೂರ್ಣಂ ಚಾರೂವರ್ಣೈಶ್ಚ ಲೇಪಿತಂ .

ಆಚಾರ್ಯಾಂಸ್ತು ಪ್ರಣಮ್ಯಾ /ಥ ಸ್ವಸ್ಥಾನಮಾರ್ಜಯಂತು ಭೋಃ .. 3..
ಭಾಷಾಪಠನಸಂದರ್ಭೇ ಸಂಸ್ಕೃತಂ ಸರ್ವಸಮ್ಮತಂ .

ಸ್ವೀಕುರತ ತಮೇವಾತ್ರ ಭವತಾಂ ಶ್ರೇಯಸೇ ಮುದಾ .. 4..

ಸಂಸ್ಕೃತಂ ಸರ್ವಭಾಷಾಣಾಂ ಜನನೀ ಶಕ್ತಿಶಾಲಿನೀ .

ಸರಲಂ ಲಲಿತಂ ಚೈವ ಸಂಸ್ಕೃತಂ ಲೋಕರಂಜಕಂ .. 5..

ಪಠನಾತ್ ಸಂಸ್ಕೃತಸ್ಯಾಸ್ಯ ಜಾಯೇತ ಪರಮೋನ್ನತಿಃ .
ಪರಾಶ್ರಯಂ ವಿನಾ ನಿತ್ಯಂ ಜೀವಿತುಂ ಪ್ರಭವಿಷ್ಯಥ .. 6..

ಪರನಿಂದಾಂ ಪರಿತ್ಯಜ್ಯ ಪರಸಾಹಾಯ್ಯತತ್ಪರಾಃ .
ಅಹಂಕಾರಂ ಚ ತ್ಯಕ್ತ್ವಾಥ ಭವತ ಚೋತ್ತಮೋತ್ತಮಃ .. 7..
ಪುರಾಣೇಷು ಪುರಾಣಂ ತತ್ ನವೀನೇಷು ಚ ನೂತನಂ .

ಸಂಸ್ಕೃತಂ ಸರ್ವಲೋಕೇಭ್ಯಃ ಚಿತ್ತ ಸೌಖ್ಯಪ್ರದಾಯಕಂ .. 8..

ಇತಿಹಾಸಪುರಾಣಾನಾಂ ಸಾರಸರ್ವಸ್ವಮಾರ್ಜಿತಂ .

ಸುಭಾಷಿತಸುಗಂಧೈಶ್ಚ ಭೂಷಿತಂ ಮಮ ಸಂಸ್ಕೃತಂ .. 9..

ಪಠತ ಪಠತ ಛಾತ್ರಾಃ ಸಂಸ್ಕೃತಂ ಹಿ ನಿರಂತರಂ .

ಪಠಂತೋ ಸಂಸ್ಕೃತಂ ನಿತ್ಯಂ ಭವೇಯುಃ ಸರ್ವಸಮ್ಮತಾಃ .. 10..
(2023-24ವಿದ್ಯಾಲಯೀಯ ವರ್ಷಸ್ಯ ಶುಭಕಾಮನಾಃ )
–ವಿಜಯನ್ ವಿ.ಪಟ್ಟಾಂಬಿ

